
᭖᭘

ᬫᬤ᭄ᬭᬶ᭞ᬫᬸᬗ᭄ᬕᬄᬫᬭᬶᬂᬢᬢ᭄ᬭᬚᬗᬦ᭄᭟᭒᭟ᬫᬶᬤᭂᬃᬲᬶᬭᬳᬢᬸᬃᬪᬓ᭄ᬢ᭄ᬬ᭞ᬜᬸᬘᬸᬓ᭄ᬭᬶᬂᬳ᭄ᬬᬂᬩᬲᬸᬡ᭄ᬟᬭᬷ᭞ᬫᬮᬶᬄᬭᬶᬂᬳ᭄ᬬᬂᬦᬯᬲᬗ᭞ᬳ᭄ᬬᬂᬳᬓᬰᬭᬶᬂᬳ᭄ᬬᬂᬩᬵᬬᬸ᭞ᬫᬸᬧᬸᬢ᭄ᬭᬶᬂᬳ᭄ᬬᬂᬳᬸᬢ᭄ᬢᬲᬦ᭞ᬢᬸᬭᬫᬸᬲ᭄ᬢᬶ᭞ᬜᬶᬦ᭄ᬢ᭄ᬬᬚᬷᬯᬵᬗ᭄ᬭᬡᬱᬶᬓ᭟᭓᭟ᬯ

ᬯᬂᬢᬸᬫ᭄ᬤᬸᬦᬶᬂᬓᬸᬡ᭄ᬟ᭞ᬮᬶᬦᬶᬧᬸᬢ᭄ᬢᬦᬲ᭄ᬯᬾᬪᬱ᭄ᬫᬶ᭞ᬧᬋᬗᬦ᭄ᬬᬪᬱ᭄ᬫᬶᬋᬓᭀ᭞ᬲᬶᬂᬢᬸᬫᭀᬦᬰ᭄ᬘᬃᬬ᭄ᬬᬵᬦ᭄ᬤᬸᬮᬸ᭞ᬲᬵᬫ᭄ᬧᬸᬦ᭄ᬧᬸᬧᬸᬢ᭄ᬫᬧ᭄ᬭᬢᬾᬓ᭞ᬫᬓᬓᬮᬶᬄ᭞ᬳᬶᬦᬜᬸᬢᬶᬂᬮ᭄ᬯᬄᬬᬫᬸᬦᬵ᭟᭔᭟ᬭᬶᬢ᭄ᬮᬲᬶᬓᬂᬲᬗᬦ᭄ᬢᬓ᭞ᬲᬫᬶᬲᬶᬭᬬᬦ᭄ᬧᬫᬸᬮᬶᬄ᭞

ᬯᬃᬡ᭄ᬦᬦ᭄ᬫᬗ᭄ᬓᬾᬲᬂᬧᬶᬢᬭ᭞ᬲᬸᬓᬳᬓᬮᬶᬳᬦ᭄ᬮᬓᬸ᭞ᬭᬲᬢᬦᬫᬗ᭄ᬕᬶᬄᬮᬭ᭞ᬳᬶᬓᬂᬳᬢᬶ᭞ᬧ᭄ᬭᬵᬧ᭄ᬢᬭᬶᬂᬢ᭄ᬕᬮ᭄ᬧᬦᬗ᭄ᬲᬭᬦ᭄᭟᭕᭟ᬫᬤᭂᬕ᭄ᬲᬂᬳ᭄ᬬᬂᬬᬫᬵᬥᬶᬧ᭞ᬳᬯᬲ᭄ᬧ᭄ᬭᬾᬢᬦ᭄ᬧᬵᬡ᭄ᬥᬸᬫᬤ᭄ᬭᬶ᭞ᬯᬯᬂᬧᬾᬂᬧᬦᬗ᭄ᬲᬭᬦ᭄᭞ᬲᬚ᭄ᬜᬦᬶᬂᬭᬵᬫᬶ

ᬢᬸᬤᬸᬄ᭞ᬳᬶᬦᬶᬭᬶᬗᬶᬂᬘᬶᬓ᭄ᬭᬩᬮ᭞ᬢᬦ᭄ᬤ᭄ᬯᬧ᭄ᬭᬵᬧ᭄ᬢᬶ᭞ᬲᬶᬭᬳ᭄ᬬᬂᬋᬱᬶᬓᬶᬡ᭄ᬟᬫ᭟᭖᭟ᬮᬶᬗᬶᬭᬋᬱᬶᬓᬶᬡ᭄ᬟᬫ᭞ᬬᬬᬶᬳ᭄ᬬᬂᬬᬫᬵᬤᬶᬧᬢᬶ᭞ᬓᬓᬦ᭄ᬤᬯᭂᬕ᭄ᬳᬢᬢᬓᭀᬦ᭄᭞ᬧᬶᬢ᭄ᬭᬦᬶᬂᬫᬤ᭄ᬭᬶᬮᬦ᭄ᬧᬵᬡ᭄ᬥᬸ᭞ᬫᬗ᭄ᬓᬾᬓᬃᬬ᭄ᬬᬾᬂᬧᬦᬗ᭄ᬲᬭᬦ᭄᭞

ᬗᬯᬫᬡᬶᬓ᭄᭞ᬓᬭᬶᬭᬶᬓᬾᬂᬕᬃᬩ᭄ᬪᬯᬰᬵ᭟᭗᭟ᬧᬦ᭄ᬢᬦ᭄ᬬᭀᬕ᭄ᬬᬵᬦᬡ᭄ᬟᬓᬫ᭞ᬢᬦᬦᬤᭀᬱᬦ᭄ᬬᬬᬬᬶ᭞ᬬᬦ᭄ᬲᬵᬫ᭄ᬧᬸᬦ᭄ᬲᬶᬤ᭄ᬟᬧᬫᭂᬢ᭄ᬯ᭞ᬲᬤᬾᬭᬲᬶᬭᬵᬫᬶᬢᬸᬤᬸᬄ᭞ᬳ᭄ᬬᬂᬬᬫᬵᬥᬶᬧᬳᬗᬸᬘᬧ᭄᭞ᬓᬓᬫᬗ᭄ᬓᬶᬦ᭄᭞ᬳᬶᬗᭀᬂᬳᬶᬮ᭠

ᬗᬦᬶᬂᬧᬓ᭟᭘᭟ᬳ᭄ᬬᬂᬋᬱᬶᬓᬶᬡ᭄ᬟᬫᬮᬸᬗ᭄ᬳᬵ᭞ᬲᬂᬳ᭄ᬬᬂᬬᬫᬵᬰ᭄ᬭᬸᬳᬮᬭᬶᬲ᭄᭞ᬧ᭄ᬭᬵᬧ᭄ᬢᬭᬶᬗ᭄ᬕ᭄ᬯᬦ᭄ᬲᬂᬧᬶᬢᬭ᭞ᬲᬂᬧᬵᬡ᭄ᬥᬸᬳᬢ᭄ᬫᬳᬸᬫᬢᬸᬃ᭞ᬧ᭄ᬭᬡᬫ᭄ᬬᬳᬲᬳᬸᬃᬲᭂᬫ᭄ᬩᬄ᭞ᬤᬸᬄᬳ᭄ᬬᬂᬫᬫᬶ᭞ᬯᬾᬳᬦᬲ᭄ᬯᬃᬕ᭄ᬕᬓᬦᬵᬣᬦ᭄᭟᭙᭟ᬳᬸᬮᬸᬦ᭄ᬭᬢᬸᬭᬶᬂᬦᬵᬕ

ᬭ᭞ᬫᬵᬢᬶᬤ᭄ᬭᬓᬲᬢ᭄ᬬᬾᬂᬭᬩᬶ᭞ᬢᬸᬮᬸᬲᬦᬳ᭄ᬬᬂᬗᬶᬗ᭄ᬯᬂ᭞ᬳ᭄ᬬᬂᬬᬫᬵᬰ᭄ᬭᬸᬳᬫᬸᬯᬸᬲ᭄᭞ᬮᬄᬓᬶᬢᬵᬢ᭄ᬫᬧᬵᬡ᭄ᬥᬸᬧ᭄ᬭᬵᬧ᭄ᬢ᭞ᬤᭀᬰᬍᬯᬶᬄ᭞ᬫᬵᬢᬶᬓᬶᬢᬫᬯᬲᬵᬧ᭟᭑᭐᭟ᬫᬗ᭄ᬓᬾᬢᬫ᭄ᬬᬦᬶᬂᬲᬸᬤᭀᬰ᭞ᬓᬶᬢᬤᬲᬭᬶᬂᬬᬫᬵᬦᬶ᭞ᬤᬤᬶ

ᬦ᭄ᬢᬶᬧᬶᬓᬂᬕᭀᬫᬸᬓ᭞ᬲᬂᬳᬵᬢ᭄ᬫᬯᬯᬂᬲᬶᬦᬫ᭄ᬩᬸᬢ᭄᭞ᬩᬶᬦᬸᬜ᭄ᬘᬮ᭄ᬓᬢᬶᬩᬾᬂᬓᬯᬄ᭞ᬲᬂᬰ᭄ᬭᬷᬫᬤ᭄ᬭᬶ᭞ᬗᬲᬶᬳᬲᬶᬳᬫ᭄ᬮᬲᬵᬃᬱ᭟᭑᭑᭟ᬤᬸᬄᬓᬓᬰ᭄ᬭᬷᬧᬵᬡ᭄ᬥᬸᬦᬵᬣ᭞ᬮᬮᬶᬲ᭄ᬲᬦ᭄ᬢᬶᬗ᭄ᬕᬮᬶᬭᬾᬓᬶ᭞ᬳᬸᬮᬸᬦ᭄ᬢᬸᬫᬹᬢ᭄ᬮᭂᬩ᭄ᬯᬾᬂᬓᬯᬄ᭞ᬲᬵᬗ᭄ᬕ᭄ᬯ

